
FAN DARSLARIDA STEAM 
YONDASHUVI VA XALQARO 
BAHOLASH DASTURLARI

Usmonova Zulfiya Ilxomovna
Buxoro davlat pedagogika instituti
“Boshlang‘ich ta’lim“ kafedrasi o‘qituvchisi

https://orcid.org/0009-0004-1531-750X

Annotatsiya: Ushbu maqolada boshlang‘ich sinf tabiiy fan darslarida STEAM (Science, Technology, Engineering, Arts, 
Mathematics – Fan, Texnologiya, Muhandislik, San’at va Matematika) yondashuvining o‘rni va ahamiyati chuqur tahlil 
etiladi. STEAM yondashuvi orqali o‘quvchilarning fanlarga bo‘lgan qiziqishini oshirish, ularning ijodiy va tanqidiy fikrlash 
qobiliyatlarini rivojlantirish, amaliy ko‘nikmalarni shakllantirishga alohida e’tibor qaratiladi. Shu bilan birga, xalqaro baho-
lash dasturlari – PISA, TIMSS kabi mezonlar orqali o‘quvchilarning bilim darajasi va ko‘nikmalari qanday baholanayotgani 
haqida ma’lumot beriladi. Mazkur dasturlar ta’lim sifatini aniqlashda muhim rol o‘ynaydi va dars jarayonlariga zamonaviy, 
innovatsion usullarni joriy etishga turtki bo‘ladi.

Maqolada boshlang‘ich sinf o‘quvchilarining yosh xususiyatlarini inobatga olgan holda, STEAM yondashuvini tabiiy fan 
darslariga integratsiya qilishning samarali usullari va xalqaro baholash dasturlari bilan uyg‘unligi yoritilgan. Shuningdek, 
zamonaviy ta’lim talablariga mos holda boshlang‘ich ta’lim sifatini oshirish yo‘llari ilmiy-nazariy asoslangan holda ko‘rib 
chiqiladi.

Kalit so‘zlar: STEAM yondashuvi, fanlararo integratsiya, san’at va ijodkorlik, matematika ilovalari, amaliy tajriba va eks-
periment, loyihaviy o‘qitish, tanqidiy fikrlash, muammo yechish.
Abstract: This article provides an in-depth analysis of the role and importance of the STEAM (Science, Technology, Engi-
neering, Arts, Mathematics) approach in primary school science lessons. Through the STEAM approach, special attention 
is paid to increasing students’ interest in science, developing their creative and critical thinking skills, and forming practical 
skills. At the same time, information is provided on how students’ knowledge and skills are assessed using criteria such 
as international assessment programs – PISA, TIMSS. These programs play an important role in determining the quality 
of education and are an impetus for introducing modern, innovative methods into teaching processes. 

The article highlights effective methods for integrating the STEAM approach into science lessons, taking into account the 
age characteristics of primary school students, and its compatibility with international assessment programs. It also exam-
ines scientifically and theoretically based ways to improve the quality of primary education in accordance with modern 
educational requirements.

Key words: STEAM approach, interdisciplinary integration, arts and creativity, mathematics applications, practical expe-
rience and experimentation, project-based learning, critical thinking, problem solving.
Аннотация: В этой статье глубоко анализируется роль и важность подхода STEAM (наука, технология, инже-
нерия, искусство, математика) на уроках элементарных естественных наук. Благодаря подходу STEAM особое 
внимание уделяется повышению интереса студентов к науке, развитию их способностей творческого и критиче-
ского мышления, формированию практических навыков. При этом предоставляется информация о том, как оце-
нивается уровень знаний и умений учащихся по таким критериям, как международные программы оценки – PISA, 
TIMSS. Эти программы играют важную роль в определении качества образования и способствуют внедрению 
современных, инновационных методов в учебный процесс. 

В статье освещены эффективные методы интеграции STEAM-подхода в уроки естествознания с учетом воз-
растных особенностей учащихся начальных классов, их совместимости с международными оценочными програм-
мами. Также на научно-теоретической основе рассмотрены пути повышения качества начального образования в 
соответствии с требованиями современного образования.

Ключевые слова: подход STEAM, междисциплинарная интеграция, искусство и творчество, математические 
приложения, практический опыт и эксперимент, проектное обучение, критическое мышление, решение проблем.

KIRISH
Boshlang‘ich sinflarda tabiiy fanlarni o‘qitish o‘quvchilarda atrof-muhitni kuzatish, o‘rganish va tushunish 

asoslarini shakllantiradi. Ushbu bosqichda STEAM yondashuvi orqali o‘quvchilarni real hayotga yaqin misollar 
bilan o‘rgatish, ularni mustaqil fikrlashga, tadqiqot qilishga yo‘naltirish mumkin. Xalqaro baholash dasturlariga 
mos tarzda o‘quvchilarda funksional savodxonlikni shakllantirish boshlang‘ich bosqichda boshlanishi muhimdir.

MAVZUGA OID ADABIYOTLAR SHARHI
Zamonaviy taʼlim tizimi o‘z oldiga faqatgina bilim berishni emas, balki o‘quvchilarning ijodkorlik, tanqidiy 

fikrlash va muammolarni hal qilish ko‘nikmalarini shakllantirishni maqsad qilmoqda. Shu nuqtai nazardan, 
STEAM (Science, Technology, Engineering, and Mathematics – Fan, Texnologiya, Muhandislik va Matematika) 
yondashuvi bugungi kunda global miqyosda keng qo‘llanilmoqda. Xalqaro STEAM baholash dasturlari esa bu 
yondashuvning ta’sirini tahlil qilishda, o‘quvchilarning tayyorgarlik darajasini aniqlashda muhim rol o‘ynaydi.

STEAM yondashuvi nima? STEAM – bu fan, texnologiya, muhandislik va matematika sohalarining integrat-
siyalashgan tarzda o‘qitilishi bo‘lib, o‘quvchilarda amaliy ko‘nikmalarni, hayotiy muammolarni yechish malaka-
larini shakllantiradi. Bu yondashuv orqali darslar ko‘proq laboratoriya ishlariga, tajribalarga, loyiha asosida o‘qi-
tishga asoslanadi.

TADQIQOT METODOLOGIYASI
Baholash dasturlarining tabiiy fan darslaridagi ahamiyati. Tabiiy fanlar (fizika, kimyo, biologiya, geografiya) 

STEM yondashuvining asosiy tayanchlaridan biri hisoblanadi. Xalqaro baholash dasturlarining joriy etilishi 
o‘quvchilarni an’anaviy bilim yodlashdan ko‘ra, ko‘proq amaliy ishlarga, tajriba qilishga va ilmiy fikrlashga 
yo‘naltiradi. Bu esa o‘quvchilarning tanqidiy fikrlash, muammoni hal qilish, kuzatish va tahlil qilish kompeten-
siyalarini shakllantiradi. Bunday baholash tizimlari quyidagi ijobiy natijalarga olib keladi: o‘qituvchilarning dars 
o‘tish metodikasi yangilanadi, o‘quvchilarda ilmiy izlanish, tajriba asosida xulosa qilish ko‘nikmalari shaklla-
nadi, fanlararo integratsiya kuchayadi, ta’lim sifatini xalqaro mezonlar asosida baholash imkoniyati yaratiladi. 
Ushbu metodologik asosni yanada mustahkamlash uchun tadqiqot jarayonida qator ilmiy metodlardan foydala-
nish maqsadga muvofiqdir. Xususan, kuzatuv, eksperiment, test sinovlari, kontent-tahlil, savolnoma va suhbat 
metodlari tabiiy fanlar ta’limidagi baholash tizimlarini chuqur o‘rganishga imkon beradi. 

Kuzatuv va eksperiment metodlari orqali o‘quvchilarning dars jarayonidagi faolligi, muammoli vaziyat-
larga munosabati va amaliy topshiriqlarda ishtirok etish darajasi aniqlanadi. Test va baholash vositalari orqali 
esa xalqaro standartlarga mos kompetensiyalar darajasi diagnostika qilinadi. Shuningdek, o‘qituvchilar bilan 
olib boriladigan suhbatlar orqali ular tomonidan yangi baholash yondashuvlariga bo‘lgan munosabat, ularning 
professional tayyorgarligi va metodik yondashuvlari o‘rganiladi.

TAHLIL VA NATIJALAR
O‘zbekiston tajribasi va istiqbollari. O‘zbekiston ham PISA va TIMSS baholash dasturlarida ishtirok 

etmoqda. Bu esa milliy ta’lim tizimini xalqaro mezonlar bilan solishtirish, zaif jihatlarni aniqlash va kelajakdagi 
islohotlar uchun asos yaratadi. Ta’lim muassasalarida STEAM laboratoriyalari tashkil etilishi, o‘quv dasturla-
rining zamonaviylashtirilishi, o‘qituvchilar uchun malaka oshirish dasturlarining yo‘lga qo‘yilishi bu boradagi 
muhim qadamlardir.

1-mavzu: O‘simliklarning o‘sishi uchun nima kerak? (3-sinf tabiiy fan darsligi asosida)
An’anaviy yondashuv: O‘qituvchi darsda o‘simliklar o‘sishi uchun suv, yorug‘lik, issiqlik kerakligini tushun-

tiradi.
STEAM yondashuvi: O‘quvchilarga quyidagi tajriba taklif qilinadi:

• 3 xil idishga bir xil urug‘ ekiladi.
• 1-idish – yorug‘likda va suv bilan,
• 2-idish – qorong‘ilikda va suv bilan,
• 3-idish – yorug‘likda, lekin suvsiz.

Vazifa: Har kuni o‘simliklarni kuzatish, rasm chizish yoki rasmini olish, 5 kunlik natijani taqqoslab, o‘sim-
liklar o‘sishiga nima ta’sir qilganini aytish.

Baholash (PISAga o‘xshash): O‘quvchilardan sabab-oqibat aloqasini tushuntirish, oddiy xulosa chiqarish 
talab etiladi.

STEAM yondashuvi:
• O‘quvchilarga ikkita plastik shishaga suv solib, biri quyoshda, biri soyada turgizish topshiriladi.
• 2 soatdan so‘ng har birining haroratini termometr bilan o‘lchashadi.

Savol: Qaysi suv ko‘proq isidi? Nega?
Natija: O‘quvchi issiqlik tarqalishi, Quyosh energiyasining ta’sirini o‘z tajribasi orqali anglaydi.
Baholash: Oddiy grafik tuzish, haroratni taqqoslash, sababni tushuntirish (TIMSS uslubida).
3-mavzu: Suvning holatlari: qattiq, suyuq, gaz. 
STEAM yondashuvi:

• O‘quvchilar uyda 1 dona muz kubini idishda qoldirib, vaqt o‘tishi bilan qanday o‘zgarishini yozib boradi.
• Keyin o‘sha suvni isitib, qaynashini va bug‘ga aylanishini kuzatadi.

Baholash: Holat o‘zgarishini vaqt bo‘yicha ketma-ketlikda chizadi, so‘z bilan tushuntiradi.
Natija: O‘quvchi fizik jarayonni oddiy kuzatish bilan tushunadi, bu esa xalqaro baholashdagi “tajriba asosida 

tushunish” talabiga mos keladi.
4-mavzu: Tabiiy va sun’iy yorug‘lik manbalari.
STEAM yondashuvi:

• O‘quvchilarga turli manbalardan (quyosh, chiroq, sham, telefon chirog‘i) biror xonani yoritish darajasini 
solishtirish topshiriladi.

• Telefon yordami bilan rasmlar olinadi, ularni guruhda muhokama qilishadi.
Savol: Qaysi manba kuchliroq yorug‘lik beradi? Nega?
Baholash: Solishtirish, sabab topish, oddiy xulosalar chiqarish.

XULOSA
Boshlang‘ich sinflarda STEAM yondashuvi tabiiy fanlarni hayot bilan bog‘lash, bolalarda kuzatish, tahlil 

qilish va tajriba qilish qobiliyatlarini erta bosqichdan rivojlantirish imkonini beradi. Xalqaro baholash tizimlarida 
ham aynan mana shu ko‘nikmalar – funksional bilim va real vaziyatda yechim topish salohiyati – asosiy mezon 
sifatida baholanadi. O‘quvchilarga oddiy dars mavzularini tajriba orqali o‘rgatish ularning ilmga bo‘lgan qizi-
qishini oshiradi va ularni faol o‘rganuvchiga aylantiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

